
Aŭstrio:                                                    RoLa montras plikreskon
Malpermeso por veturado de iuj varaŭtomobiloj, kiu validas en Tirolo, jam alportas unuajn rezultojn. Ĉiam pli multaj kamionoj estas transkargataj al fervojaj varvagonoj al tielnomata „surtraka ŝoseo”, kaj tio sur trajnkurso Wörgl - Brennersee ĉe itala landlimo. Ĉar anonco de bezono por feruta transporto pro malpermeso kreskas, plimultigis Aŭstraj Federaciaj Fervojoj (ÖBB) nombrojn da ferutadoj trans Brennero de 16 al 18 trajnparoj en tago. Pro tio kreskis oferto por taga transporto de 648 varaŭtomobiloj, anoncis ÖBB. Ekzemple en majo 2017 estis transportataj 15528 kamionoj per surtraka ŝoseo  tra Brennero, kio respondas al plenkargiteco 93%. Pro tio Majo 2017 estis ĝis tiam la plej uzata monato en la jaro 2017, plenkargiteco surtraka ŝoseo tiel ekde komenco de la jaro 2017 estas 82%.

                                                                                                                               (Laŭ Transportweb 10.7. 2017)

Germanio:                                  FISAIC kunsidis en bavara Bad Tölz 
En la tagoj 1-a kaj 2-a de Septembro 2017 kunsidis en sudbavara Bad Tölz Prezidantaro de FISAIC.

Partoprenis 16 membraj naciaj asocioj. En la programo estis pritakso de agado depost lasta Asembleo, pritakso de agado de la Buroo, instituciaj rilatoj kun UIC, USIC kaj FIRAC, pritakso de laboro de internaciaj teknikaj komisionoj, kaj preparo, pritakso kaj aprobo de laborplano por venonta periodo.

En inaŭgura parolo FISAIC-prezidanto Guy Gieres kun tuja valideco rezignis pri sia funkcio pro sia longtempa, grava malsaniĝo kaj alta aĝo, kaj kun aludo pri bezono plijunigi prezidantaron. Li dankis pro subteno dum lia funkcia periodo kaj deziris al FISAIC multajn sukcesojn en estonto. La kunveno de la prezidantaro omaĝis lin kaj dankis por lia longjara alporto per aplaŭdego starante.   
En prezidantara kunveno prezentis Francoj, Germanoj kaj Grekoj proponon por nova skulptaĵo de FISAIC  kiel premio kaj honorigo en kadro de la Federacio. En prezentoj pri agado de la unuopaj naciaj asocioj okazis raportoj pri organizo de gruparanĝoj, inter kiuj ekz. ĉeĥa OSŽ informis pri sukcese organizita somera tendaro por junaj uzantoj de interreta servilo YouTube, do por personoj, kiuj sur tiu servilo preparas por prezenti videoprogramerojn, kaj ankaŭ longatempe rigardosekvas prezentojn de aliaj.
Pollando:                                      Pola fervoja trafiko tendencas kreski   

Pola fervoja trafiko superis antaŭajn krizajn jarojn. Montras tion la ple novaj indikoj pri la unua duonjaro 2017. Temas pri la plej bonaj rezultoj en lastaj 6 jaroj.

Vartrajnoj transportis en unua duonjaro 2017 1141 milionojn da vartunoj – plikresko je 9,5% kompare al sama periodo 2016. Ankaŭ trafikokapacito kreskis je 7,2%, al 25,7 miliardoj da tunokilometroj. Kvankam tiuj ĉi indikoj estas malpli altaj ol en la jaro 2011, kiam estis transportataj 122 milionojn da vartunoj kaj trafikokapacito estis 26,6 miliardoj da tunokilometroj. Tre pozitivan bilancon motris la unua en la merkato, la kompanio PKP Cargo, de 43,6% al nuntempaj 45,4%.  Plikreskon anoncis ankaŭ kompanio Lotos Kolej, la filia kompanio de ŝtata entrepreno Grupa Lotos. Ĉi tie tion kaŭzis precipe pligrandigita anonco de bezono por transporto de mineraloleoj kaj karbo.

                                                                                                                                    (Laŭ Tranportweb 7.8. 2017)

Rusio:                                Rusaj Fervojoj investos en 2017 sep miliardojn da eŭroj       

Laŭ anonco de prezidanto de la Rusaj Fervojoj (RŽD) Oleg Bjelosjorov, la ŝtata entrepreno altigis investojn por la jaro 2017 je 11% al 510 miliardoj da rubloj (ĉirkaŭ 7,2 mld da eŭroj). Temas pri rekorda monsumo, kiam en la jaro 2016 RŽD investis ĉirkaŭ 424 miliardoj da rubloj (ĉirkaŭ 5,9 miliardoj da eŭroj).

En Aprilo 2017 plialtigon de ŝtatbuĝeto aprobis ĉefministro de la registaro Dmitrij Medvedev. Celo estas plialtigo de la infrastrukturo kaj pasaĝertrafiko. Al investoj en infrastrukturon estas enkalkulataj ekzemple konstruado de nova linio en Malproksima Oriento, aŭ konstruo de „ĉirkaŭira” fervojlinio evitanta Ukrainion. Kiel pliaj grandaj projektoj estas planata  fervojlinio por grandrapido Moskvo – Kazano, aŭ plibonigo de infrastrukturo en moskva aglomeraĵo. 

(Laŭ Ostexperte, 3.8. 2017)                                                                                                                             
Vjetnamio:      
Koncize pri Vjetnamaj Fervojoj 

Fervoja reto en Vjetnamio longas ĉirkaŭ 2600 km kaj administras ĝin Vjetnamaj Ŝtataj Fervojoj (DSNV). La fervojreto konsistas el sep unutrakaj linioj kun ŝpuro 1000 mm (kelkaj liniosekcioj diversŝpuraj 1000 mm/1435 mm).. La plej longa kaj plej grava estas fervojlinio Hanojo – Ho-Ĉi-Min-Urbo (iam Sajgono) 1730 km longa. Proporcie denstrafika  tie estas vartrafiko. Vartrajnoj transportas ankaŭ ekspresvarojn. La trakcio okazas interalie per lokomotivoj liveritaj de lokomotivfabriko ČKD Praha. Sur la foto estas lokomotivo D 12 E numero 632 manovranta kun vartrajno en fervojstacio Nha Trang.

                                                                                                                                                          (Laŭ ČD Cargo 7/2017)

Pollando:                                                 Informoj pri Polaj Fervojoj

Historio de polaj fervojoj estas same diversa kiel historio de Pollando mem. Post disfalo de pola-litova ŝtato okazis divido de Pollando, kiu en la jaro 1795 signifis ĝian malaperon kaj dividon inter Prusujo, Aǔstrujo kaj Rusujo.

Suverena ŝtato Pollando fariĝis denove en la jaro 1918, sed en aliaj landlimoj, ol ni konas nun. Nuntempan teritorian similecon Pollando ricevis nur post starigo de landlimo Odro – Niso kaj post transcedo de orienta teritorio profite al Sovetunio post fino de Dua mondmilito.

Unua fervoja linio sur teritorio de nuntempa Pollando estis Supresilezia fervojlinio el Vroclavo al Olawa, malfermita 22an de majo 1842. Ĝis la jaro 1846 ĝi estis plilongigita ĝis prusa-aǔstruja landlimo ĉe Mysłowice. Kiel la dua estis la 22an de aŭgusto 1843 finkonstruita fervojlinio de Berlina-Szczecina fervojo ĝis ĉefurbo de la provinco Pomorzany, Szczecin. Sur teritorio de aŭstruja Galicio unua estis fervojlinio, gvidanta el Mysłowice tra Jaworzno Szczakowa al Krakovo, finkonstruita 13an de oktobro 1847 laŭ iniciato de Krakova-Supresilezia Fervojo. La 1an de marto 1856 estis inaŭgurita trafiko sur la tuta Norda Fervojo de la Imperiestro Ferdinando el Vieno al Krakovo. Unua kunligo al rusa fervojreto estis realigita de 1333 km longa fervojlinio de la Peterburga-Varsovia Fervojo, kiu estis larĝaŝpura (1524 mm) finkonstruita en la jaro 1862.

El riĉa historio de polaj fervojoj ni povas nomi kiel signifa elektrizon de fervojoj en Silezio per alternkurenta trakcia sistemo 15 kV. Fervojaj linioj en tiu ĉi regiono de Prusujo estis plejparte unutrakaj kun deklivoj ĝis 25‰, kaj vaporlokomotivoj sur ili estis nesufiĉaj por trakciado de pli pezaj vartrajnoj. Kiel unua estis en junio 1914 finelektrizita linio el Szczawienka al Meziměstí (Ĉeĥio). Reto da elektrizitaj fervojoj poste iom-post-iome atingis longon pli ol 400 km kaj „dratoj“ transiris ĝis ĉeĥa landlima stacia Kořenov. 

 Kiel plia pola interesaĵo estas menciindaj du fervojlinioj. La unua, t.n. CMK (Centralna magistrala kolejowa) servas pliparte por rapida pasaĝertrafiko. Ekde la jaro 1977 ĝi kunligas industrian regionon Silezion kun pola ĉefurbo Varsovio, kaj trajnoj sur ĝi povas trafiki per rapido ĝis 200 km/h. La dua, 394 km longa linio, markita LHS (Linia hutnicza szerokotorowa) estis finkonstruita en la jaro 1979 kun larĝa ŝpuro 1520 mm. Ĝis nun ĝi servas precipe por provizi metalurgiajn entreprenojn en Katowice  per fererco. 

Orientiĝi en pola trafika merkato ne estas facila. Krom ŝtata fervoja reto, administrata de la kompanio PKP–PLK (Polskie Linie Kolejowe) ĉi tie ekzistas vico da klientaj fervojinstalaĵoj, precipe por industrio en regiono Supra Silezio. Finfine el branĉtrakaj trafikistoj elkreskis en 1990aj jaroj elstaraj fervojaj klientoj. Inter tiuj ni povas nomi ekz. PCC Rail Szczakowa, PTKiGK Zabrze, PTKiGK Rybnik, Orlen aŭ Kopalnia piasku Kotlarnia. PKP-PLK administras ĉirkaŭ 23 mil km da fervojlinioj, sed sur ĉirkaŭ 17% da ilia longo ne estas regula trafiko. PKP-PLK estas parto de Grupa PKP, al kiu apartenas ankoraŭ kompanioj ekspluatantaj pasaĝeran (PKP Intercity, PKP Szybka Kolej miejska  Trojmieście), kaj varan (PKP Cargo, PKP LHS) trafikoj. Entute en la grupo, fondita en la jaro 2001, laboras ĉirkaŭ 85 mil dungitoj. En la grupo jam ne membras Przewozy Regionalne, kiu nun ofertas pasaĝertrafikon kiel memstara firmao kun nomo POLREGIO.

Merkato de vartrafiko en Pollando evoluis relative intense kaj PKP Cargo baldaŭ perdis sian dominantan pozicion. Jara trafikamplekso atingas valoron 222 milionojn da tunoj, dum PKP Cargo en tiu ĉi „kuko” partoprenas de ĉirkaŭ 44%. Pliaj elstaraj trafikistoj estas DB Cargo Polska (18%), Lotos Kolej (6%), aŭ CTL Logistics (4%). Entute en la merkato partoprenas ĉirkaŭ tridek pli elstaraj trafikistoj plus vico da malpli grandaj, okupiĝantaj nur ekzemple fare de priservo de klientaj trakoj. Unu el eksterlandaj trafikistoj, kies agado sukcese evoluas, estas ekzemple Koleje Czeskie. Elstaraj fontoj de transportoj estas kiel suprasileziaj minejoj kaj metalurgiaj entreprenoj, tiel baltmaraj havenoj (Swinoújscie, Szczecin, Gdynia, Gdańsk), kiuj lastatempe fariĝas ĉiam pli ŝatataj.
En tiu ĉi kunligo ni ankoraŭ iomete denove rerigardu historion. La fervojlinio, kunliganta Supran Silezion kun haveno Gdansko origine tuta situis sur teritorio de Germanio, la situacio tamen ŝanĝiĝis en la jaro 1921, kiam parto de Supra Silezio fariĝis parto de Pollando kaj Gdansko poste situis ekster teritorioj de Pollando kaj Germanio kiel Sendependa urbo Gdansko. Pollando tiam komencis konstrui marhavenon en Gdynia, kaj por kunligo de la nova haveno kun Supra Silezio konstruis la t.n. karbomagistralon  (magistrala węglowa). Nordorienta landlimo estas loko de transkargado de larĝa al normala ŝpuroj. Al Litovio estas plej ofte uzata landlima transirejo Trakiszki/Šestokai, al Belorusio Terespol/Brest  aŭ Kuznica Bialostocka/Bruzgi.  Kun Ukrainio estas por vartrafiko malfermitaj kvar landlimaj transirejoj, inkluzive la jam menciita larĝaŝpura LHS.

Al la fotoj: 1. Trafikisto PKP Cargo disponas de tre vasta parko de la lokomotivoj kaj varvagonoj.

                    2. Elstara transporta varkategorio estas gruzo. Grava plimultigo de tiu ĉi varo kreskis en kunligo de preparata

                        Eŭropa ĉampioneco en futbalo en la jaro 2012.

                    3. Priservadon de multaj minej-klientaj trakoj en Supra Silezio nun plenumas la trafikisto DB Cargo Polska.              




                                                                                                                   Laǔ diversaj fontoj preparis Jindřich Tomíšek,

                                                                                                                                                    reviziis Heinz Hoffmann. 

